
Rezime/Abstract

Niz istraživanja je jasno pokazalo da su osobine ličnosti značajno povezane s načinima suočavanja sa stresom, a u novije
vrijeme se sve više ističe i važnost osobina ličnosti koje u interakciji sa zahtjevima situacije djeluju na doživljaj stresa.
Osnovni cilj ovog istraživanja bio je ispitivanje relacija između intenziteta stresa, strategija suočavanja sa stresom i osobina
ličnosti kod deminera. U istraživanju je učestvovalo 216 ispitanika, odnosno deminera Oružanih snaga BiH, starosti od 21
do 48 godina, različite dužine radnog staža koja obuhvata deminere iz više deminerskih timova Oružanih snaga BiH, te koji
rade na različitim odnosno specifičnim poslovima i radnim uslovima ovisno o vrsti radnih aktivnosti. U istraživanju su
korišteni slijedeći mjerni instrumenti: Upitnik općih podataka, Upitnik intenziteta stresa (JSI), Upitnik suočavanja sa
stresnim situacijama Endlera i Parkera (CISS) i Eysenckov upitnik ličnosti (EPQ-SR). Rezultati istraživanja su pokazali da
su postavljene hipoteze djelimično potvrđene. Kada je riječ o povezanosti između intenziteta stresa i korištenja strategija
suočavanja sa stresnim situacijama, rezultati su pokazali da postoji značajna povezanost. Međutim, ne postoji značajna
povezanost intenziteta stresa i osobina ličnosti kod deminera. Takođe, istraživanjem nije utvrđena, u cjelosti, značajna
povezanost između osobina ličnosti i korištenja strategija suočavanja sa stresnim situacijama, kao i povezanost između
intenziteta stresa i strategija suočavanja sa stresom s obzirom na starosnu dob, bračno stanje, radno mjesto i dužinu
radnog staža. Značajne povezanosti su nađene između skala psihoticizma i ekstraverzije sa suočavanjem usmjerenim na
izbjegavanje, te između skale neuroticizma i suočavanja usmjerenog na emocije. Povezanosti su, takođe, nađene kod
intenziteta stresa u odnosu na starosnu dob i dužinu radnog staža (ukupni i deminerski). Međutim, značajne razlike nađene
su u intenzitetu stresa i suočavanju usmjerenom na izbjegavanje s obzirom na bračno stanje, te u intenzitetu stresa i
suočavanjima usmjerenim na emocije i problem u odnosu na radno mjesto.

